
Апісанне палітыкі па ўзнагароджаннях
кіраўнікоў і работнікаў ААТ «Белаграпрамбанк»
Узнагароджванне кіраўнікоў і работнікаў ААТ «Белаграпрамбанк» (далей – банк) ажыццяўляецца ў адпаведнасці з заканадаўствам Рэспублікі Беларусь, Банкаўскім і Працоўным кодэксамі Рэспублікі Беларусь, нарматыўнымі прававымі актамі Нацыянальнага банка Рэспублікі Беларусь, Кадравай палітыкай (у тым ліку, Палітыкай па ўзнагароджаннях кіраўнікоў і работнікаў банка)
 і лакальнымі прававымі актамі банка, якія рэгламентуюць аплату працы і розныя аспекты ўзнагароджанняў і кампенсацый персаналу. 
Сістэма аплаты працы грунтуецца на ключавых карпаратыўных каштоўнасцях банка (Радзіма, Сям’я і Чалавек), накіравана на стымуляванне дзелавой ініцыятывы супрацоўнікаў пры дасягненні доўгатэрміновых мэт, вызначаных Стратэгічным планам развіцця банка, а таксама на павышэнне эфектыўнасці персаналу, забеспячэнне высокага ўзроўню яго задаволенасці і сацыяльнай абароненасці. 
Развіваючы і аптымізуючы сістэму матэрыяльнага ўзнагароджвання супрацоўнікаў банка, мы гарантуем кожнаму з іх:
няўхільнае выкананне працоўных правоў і гарантый, устаноўленых працоўным заканадаўствам і Калектыўным дагаворам банка;
канкурэнтаздольны ўзровень аплаты працы ў адпаведнасці са значнасцю выкананай работы і яе рынкавым коштам;
прымяненне разам з матэрыяльным стымуляваннем супрацоўнікаў мер нематэрыяльнага заахвочвання.
Выдаткі на ўтрыманне персаналу зацвярджаюцца штогод Назіральным саветам банка, пры гэтым аплата працы супрацоўнікаў пэўнага структурнага падраздзялення залежыць ад штогадовага усталяванага для яго фонду на аплату працы персаналу. 
У банку прымяняецца пачасова-прэміяльная сістэма аплаты працы на аснове тарыфнай сеткі банка. У залежнасці ад узроўню кіравання ў банку зацверджаны некалькі тарыфных ставак першага разраду. 
Аплата працы Старшыні Праўлення банка рэгулюецца Назіральным саветам банка ў адпаведнасці з Палажэннем аб умовах аплаты працы кіраўнікоў дзяржаўных арганізацый і арганізацый з доляй уласнасці дзяржавы ў іх маёмасці з прывязкай тарыфнага разраду да спісачнай колькасці работнікаў банка.
Структура аплаты працы работнікаў банка ўключае ў сябе пастаянную і зменную часткі. Пры гэтым устаноўлены дыферэнцыраваныя паводле ступені ўплыву на фінансавы вынік суадносіны пастаяннай і зменнай частак аплаты працы работнікаў з захаваннем наступнай залежнасці: доля зменнай часткі (прэміі) у даходзе работнікаў падраздзяленняў, звязаных з продажамі, вышэйшая, чым у работнікаў падраздзяленняў, не звязаных з продажамі. 
Пастаянная частка аплаты працы ўключае ў сябе акладную частку і пералік надбавак, якія ўстанаўліваюцца (разлічваюцца) у працэнтах ад акладу. 
Пры гэтым:
у банку дзейнічаюць схемы «выраўнаваных» акладаў і іх павышэння па кожнай пасадзе (як правіла, супрацоўнікі, якія займаюць аднолькавыя пасады ў розных структурных падраздзяленнях, маюць роўны аклад);
памер акладу залежыць ад пасады, якая займаецца (узроўню кіравання), а памер надбавак – ад узроўню кваліфікацыі і рэзультатыўнасці (эфектыўнасці) супрацоўніка, яго стажу работы ў банку і ў банкаўскай сферы;
у абсалютнай большасці спецыялістаў і кіраўнікоў банка ў залежнасці ад ацэнкі складанасці працы па кожнай пасадзе (грэйду) устанаўліваецца мінімальны і максімальны памер комплекснай надбаўкі.
Пры прыёме на працу супрацоўніку ўстанаўліваецца мінімальны памер комплекснай надбаўкі паводле грэйду. У далейшым, з улікам рэзультатыўнасці, складанасці працы работніка і інш., комплексная надбаўка можа павялічвацца, а ў дачыненні да ключавых (асабліва каштоўных) работнікаў банка можа быць прынята рашэнне аб устанаўленні яму надбаўкі ў памеры, які перавышае максімальны.  
Пераменная частка аплаты працы, акрамя штомесячнага прэміравання за выкананне ключавых паказчыкаў эфектыўнасці дзейнасці і сістэмы аднаразовых прэмій і выплат, уключае ў сябе:
 устанаўленне асобных часовых надбавак (на пэўны перыяд), якія могуць быць устаноўлены за выкананне дадатковых даручэнняў кіраўніка, нясенне павышанай нагрузкі і да т.п.;
сацыяльныя і кампенсацыйныя выплаты і гарантыі;
узнагароджанне работнікам банка па выніках работы за год;
гадавы бонус (для членаў Праўлення банка), выплата якога па выніках работы за справаздачны год праводзіцца часткамі на працягу некалькіх гадоў і інш.
� Словы «Палітыкай па ўзнагароджаннях кіраўнікоў і работнікаў» з’яўляюцца спасылкай на ўжо размешчаны на сайце адпаведны дакумент. 





